
Ո Ր Ո Շ ՈՒ Մ N 44-Ա
վարչական տուգանք նշանակելու մասին

         «20» հունվարի 2022թ. 					                                      ք. Երևան

Հայաստանի Հանրապետության սննդամթերքի անվտանգության տեսչական մարմնի (այսուհետ՝ Տեսչական մարմին) ղեկավարի պարտականությունները կատարող Նարեկ Հայրապետյանս, քննելով անհատ ձեռնարկատեր Օվսաննա Գրիգորի Սահակյանի նկատմամբ հարուցված վարչական վարույթի վերաբերյալ  գործը,   
Պ Ա Ր Զ Ե Ց Ի՝

Տեսչական մարմնի ղեկավարի՝ 2021 թվականի նոյեմբերի 19-ի N 2955-Ա հրամանի համաձայն անհատ ձեռնարկատեր Օվսաննա Գրիգորի Սահակյանի մոտ իրականացված ստուգայցի արդյունքում պարզվել և 2021 թվականի նոյեմբերի 26-ի վարչական իրավախախտման վերաբերյալ N 2955/5 արձանագրությամբ արձանագրվել է այն փաստը, որ տնտեսավարող սուբյեկտի կողմից խախտվել է Հայասատանի Հանրապետության առողջապահության նախարարի՝ 2020 թվականի օգոստոսի 4-ի թիվ 17-Ն հրամանի թիվ 5 հավելվածի 3-րդ կետի, 3-րդ կետի 2-րդ ենթակետի և 10․1-ին կետի պահանջները. այն է՝     
     -  առևտրի օբյեկտում տնօրենի հրամանով նշանակված չէ կորոնավիրուսային հիվանդության տարածման կանխարգելման միջոցառումների պատասխանատու․
     - չեն վարվում ախտահանման գործընթացի վերաբերյալ գրանցումների անձնակազմի կորոնավիրուսային հիվանդության (COVID-19) դեմ պատվաստումային կարգավիճակի և բժշկական հակացուցումների վերաբերյալ գրանցամատյանները՝ համաձայն Ձև 1-ի և Ձև 5-ի․
     - աշխատող Սուզանա Սահակյանը, աշխատավայր ներկայանալիս յուրաքանչյուր 14 օրը մեկ, չի ներկայացրել կորոնավիրուսային հիվանդության (COVID-19) ախտորոշման պոլիմերազային շղթայական ռեակցիայի հետազոտության բացասական արդյունքը հավաստող առավելագույնը 72 ժամ վաղեմության, առողջապահության նախարարի 2020 թվականի օգոստոսի 10-ի թիվ 2688-Լ հրամանով սահմանված սերտիֆիկատ, բացառությամբ ամբողջական պատվաստված, մեկ դեղաչափ պատվաստված, փաստագրված բացարձակ հակացուցում ունեցող աշխատողների, հղիների, մինչև 18 տարեկան աշխատողների, ինչպես նաև նախկինում կորոնավիրուսային հիվանդությամբ (COVID-19) հիվանդացած աշխատողների՝ ՊՇՌ հետազոտության առաջին դրական արդյունքից հաշված 90 օրվա ընթացքում:
	Այսպիսով, հաստատվել է, որ սույն վարչական գործով առաջացած իրավախախտման համար պատասխանատու է անհատ ձեռնարկատեր Օվսաննա Գրիգորի Սահակյանը (հասցե՝ Հայաստանի Հանրապետություն, ք․Երևան, Նուբարաշեն, 8 փողոց, տուն 11): Օվսաննա Գրիգորի Սահակյանը վարչական իրավախախտման վերաբերյալ գործի քննության տեղի և ժամի մասին պատշաճ կարգով ծանուցվել է, և մասնակցել է գործի քննությանը։ 
Հիմք ընդունելով վերոգրյալը և ղեկավարվելով Վարչարարության հիմունքների և վարչական վարույթի մասին օրենքի 57-րդ հոդվածի 2-րդ մասի գ կետով, Վարչական իրավախախտումների վերաբերյալ օրենսգրքի 14-րդ, 32-րդ, 2382-րդ, 279-րդ, 281-րդ հոդվածներով և 182.4-րդ հոդվածի 3-րդ մասով՝

Ո Ր Ո Շ Ե Ց Ի՝

1. Անհատ ձեռնարկատեր Օվսաննա Գրիգորի Սահակյանի նկատմամբ՝ Վարչական իրավախախտումների վերաբերյալ օրենսգրքի 182.4-րդ հոդվածի 3-րդ մասով սահմանված իրավախախտումը կատարելու համար նշանակել տուգանք՝ սահմանված նվազագույն աշխատավարձի հարյուրապատիկի չափով՝ 100.000 (հարյուր հազար) ՀՀ դրամ:         
2. Տուգանքը վճարել թիվ 900005242822 գանձապետական հաշվին և վճարումն ապացուցող բանկային անդորրագրի պատճենը սեղմ ժամկետում ներկայացնել Տեսչական մարմին:
3. Վարչական իրավախախտումների վերաբերյալ օրենսգրքի 305-րդ հոդվածի համաձայն՝ խախտողի կողմից տուգանքը պետք է վճարվի տուգանք նշանակելու մասին որոշումը նրան հանձնելու օրվանից ոչ ուշ, քան տասնհինգ օրվա ընթացքում, իսկ այդ որոշումը գանգատարկելու կամ բողոքարկելու դեպքում` գանգատը կամ բողոքն առանց բավարարման թողնելու մասին ծանուցման օրվանից ոչ ուշ, քան տասնհինգ օրվա ընթացքում:
4. Վարչարարության հիմունքների և վարչական վարույթի մասին օրենքի 88-րդ հոդվածի համաձայն՝ դրամական պահանջներն ենթակա են կատարման անբողոքարկելի վարչական ակտերի հիման վրա` «Դատական ակտերի հարկադիր կատարման մասին» օրենքով սահմանված կարգով:
5. Սույն որոշումը կարող է բողոքարկվել վարչական ակտն ընդունած վարչական մարմին կամ դատական կարգով Վարչարարության հիմունքների և վարչական վարույթի մասին օրենքի 71-րդ հոդվածի 1-ին մասի ա կետով սահմանված  ժամկետում (երկու ամսվա ընթացքում:

	ՊԱՐՏԱԿԱՆՈՒԹՅՈՒՆՆԵՐԸ ԿԱՏԱՐՈՂ՝ 
Ն. ՀԱՅՐԱՊԵՏՅԱՆ

